
Transcription

[A5r] Car dame suis de ce vergier.
Je vous prie, pour Dieu mercy,
Que vistement saillez d’icy

Et que tantost vous en allez.

Le Chevalier

Ma dame, puisque le voulez

Tres voluntiers je m’en iray.

Mais s’il vous plaist, je vous diray,
Avant que parte, ma pensee,

Ma chere dame honnoree,

Mais qu’il ne vous veuille desplaire.
La Dame

Voluntiers vous vouldroye plaire,
Mais a vous je n’ose parler:
Perdue seroye sans tarder

S’a vous parlant trouvee estoye;
De mon oncle grand noyse auroye,
Car nuict et jour me faict garder
Que nul ne puisse a moy parler.
Mais je vous prie doulcement

Que me vueillez dire comment

Icy dedans vous estes entré.

Le Chevalier

